
Minningareitur við Túngötu, val tillögu og framhald málsins.








Sveitarstjóri gerði eftirfarandi tillögu:








að hreppsnefnd velji  tillögu 45718 þá tillögu sem vinna skuli að;





að sveitastjóra verði falið að hefja viðræður við arkitekta varðandi útfærslu tillögunar með tilliti til kostnaðar, hönnunar og útfærslu  og annars undirbúnings.





að einstakir aðstendur verði eins og kostur er hafðir í samráði varðandi hvað verður um rúst þess húss sem ástvinir þeirra fórust í.





að einstakir aðstendur ráði því hvort nöfn látinna aðstandenda verði rituð á minningarskjöld.





að öllum hugsanlegum afgangi af fjármunum Samhugar í verki sem nú eru í vörslu Súðavíkurhrepps verði varið til minningarreitsins.





að ÁKB, í samstarfi og samvinnu við séra Kristján Björnsson haldi áfram þar sem frá var horfið með að leita sátta varðandi eftirmála hreinsunar eftir snjóflóðið.








Heiðar óskaði eftirfarandi bókunnar;


“Ég tel að miðað við verkstöðu í byggðalaginu þá sé rétt að fara sér hægt í framkvæmdum við minningarreit.   Hugað verði að því að fá íbúa til að virða þau trjáræktarsvæði sem nú liggja undir skemmdum vegna áhugaleysis þeirra sem eiga að setja reglur um umgang og framfylgja þeim.   Þá er ekki síst rétt að friður sé um ákvörðun að því tagi sem hér á að taka.”











Liður 1. í tillögunni samþykktur með þremur atkvæðum S-lista, fulltrúar F-lista sátu hjá.





Liður 2. í tillögunni samþykkt með þremur atkvæðum, gegn atkvæði Heiðars, Sigurjón sat hjá.





Liður 3. í tillögunni, samþykktur með þremur atkvæðum S-lista, fulltrúar F-lista sátu hjá.





Liður 4. í tillögunni, samþykktur með þremur atkvæðum S-lista, fulltrúar F-lista sátu hjá.





Liður 5. í tillögunni, samþykkt með þremur atkvæðum S-lista, gegn atkvæði Heiðars, Sigurjón sat hjá.





Liður 6. í tillögunni, samþykkt samhljóða.








Tillaga sveitarstjóra samþykkt í heild sinni.  


Þar sem hún er samþykkt þarf ekki að bera upp tillögu oddvita. 





Fundur Félagsmálanefndar, dags. 28.7.1997.


Hreppsnefnd er sammála um að þar sem forsendur hafa breytts þá mun liðurinn fjárhagsaðstoð í fjárhagsáætlun hækka í um 500 þús. kr. á árinu, og verði fjármagn tekið af rekstrarafgangi sveitarsjóðs.


Fundagerðin lögð fram og samþykkt.  





Ályktun sveitastjórnar frá 26.5.1997.  


Tillagan samþykkt samhljóða.





Aðalfundur Þorgríms hf., - kosning fulltrúa á fundinn.


Hreppsnefnd er sammála um að eðlilegt sé að Þorgrímur hf. verði sameinaður nýju félagi sem til verður eftir samruna Frosta hf og Hraðfrystihússins í Hnífsdal.  Sveitarstjóra falið að senda stjórn félagsins þessa ályktun.





Gerð er tillaga um Ágúst Kr. Björnsson sem fulltrúa og Garðar Sigurgeirsson yngri til vara.  Sveitastjóra falið að óska eftir því að fundinum verði frestað.





Tillagan samþykkt samhljóða.





Hluthafafundir Frosta hf., kosning fulltrúa á fundina.


Tillaga er gerð um að Ágúst Kr. Björnsson verði fulltrúi hreppsins, og að Garðar Sigurgeirsson  yngri til vara.  Jafnframt verði þeir fulltrúar á hluthafafundi í nýstofnuðu félagi.


Tillagan samþykkt samhljóða.





Að ósk fulltrúa F-lista Heiðars Guðbrandssonar �     “Stjórn  Frosta - Slíðrið sverðin”.  


Heiðar Guðbrandsson gerði grein fyrir málinu, og dreifði bréfi frá verksmiðjustjóra Frosta hf., með yfirskriftinni “Vaktavinna í rækjuvinnslunni”.


Nokkrar umræður urðu um dagskrárliðinn og allir hreppsnefndarmenn tóku til máls.





Hér var gert fundarhlé og óskað eftir að fulltrúar frá Frosta hf. og Verkalýðs og sjómannafélagi Áltfirðinga mættu á fundinn.





Á fundinn mættu Guðmundur Högnason og Eiríkur Ragnarsson og hafa þeir fullt málfrelsi á meðan fjallað er um þennan dagskrárlið.


Þeir eru boðnir velkomnir á fundinn og þakkað fyrir hvað þeir brugðust fljótt við erindi hreppsnefndar.





Aðilar fóru yfir málið og skýrðu áherslur deiluaðila.





Guðmundi og Eiríki er þakkað fyrir þátttöku þeirra í fundinum   Hreppsnefnd vonar að deilan megi leysast sem fyrst,  þar sem það eru hagsmunir allra aðila. 





20 ára afmæli U.M.F. Geisla.


Hreppsnefnd samþykkir með fjórum atkvæðum að færa félaginu að gjöf 100.000.- kr á þessum tímamótum sem nota skal til kaupa á mörkum á íþróttavöll í nýju byggðinni, Heiðar sat hjá.





Oddviti upplýsti að U.M.F. Geisli  hefði falið sér að bera hreppsnefnd borðfána á stöng frá félaginu sem þakklætisvott fyrir stuðning og styrk Súðavíkurhrepps við félagið allt frá stofnun þess.





Hreppsnefnd færir félaginu þakkir.








Oddviti tilkynnti að vegna sumarleyfa verði ekki haldinn hreppsnefndarfundru næstu þrjár vikur a.m.k., nema mjög brýn ástæða sé til.





Fleira ekki gert, fundargerð upplesin,  samþykkt, fundi slitið kl. 12.50.

